
Rezyume. Bu maqolada qoraqalpoq yozma adabiyotidagi dostonlar, ularning tadqiq etilishi badiiy xususiyatlari haqida 

so‘z yuritiladi. Dostonlar qoraqalpoq adabiyotida o‘ziga xos o‘rin tutib, badiiyligi hamda janriy o‘ziga xosligi bilan boshqa 

asarlardan ajralib turadi. 

Резюме. В данной статье рассматриваются эпосы в каракалпакской письменной литературе, их исследование и 

художественные особенности. Дастаны занимают особое место в каракалпакской литературе, отличаясь от других 

произведений своим художественным и жанровым своеобразием. 

Summary. This article delves in to the epics of written Karakalpak literature, their research and their artistic character-

istics. Epics hold a distinctive place with in Karakalpak literature, standing apart from other works due to their artistic 

beauty and unique genre specific qualities. 

 

Kirisiw. XIX ásir qaraqalpaq ádebiyatında dástan janrı 

óziniń mazmunı, kórkemlik ózgeshelikleri hám xalıqtıń 

dúnyaqarasın sáwlelendiriwi menen ayrıqsha orın iyeleydi. 

Dástanlar xalıqtıń tariyxın, turmıs tásirlerin, úrip-ádetlerin 

hám ruwxıy qádiriyatların saqlap kelgen kórkem miyras 

bolıp tabıladı. Olar tek bir dáwirdiń jemisi emes, al 

áwladtan-áwladqa ótip kiyatırǵan xalıq dóretiwshiliginiń 

úlgisi esaplanadı.  

 Tiykarǵı bólim. Belgili bir waqıya tiykarında 

dóretilgen keń kólemli lirikalıq shıǵarmalarǵa “dástan” hám 

“poema” atamaları derlik sinonim tárizinde qollanılıwı 

baqlanadı. Ullı rus sınshıları V.G.Belinskiy hám 

N.G.Chernishevskiyler de óz dáwirinde “poema” termini 

hám janrlıq ózgeshelikleri máselesine ózleriniń bahalı 

pikirlerin bildirgen. Sonıń ishinde V.G.Belinskiy “Jańa 

poeziyada epostıń sonday bir ayrıqsha túri bar, ol mazmunı 

jaǵınan házirgi insannıń dúnyaǵa bolǵan kóz-qarasınıń 

keńligi menen ádep-ikramlıq máselelerin hám de ómirdiń 

poetikalıq ideal jaǵdayların qamtıp, artıqsha bayanlawǵa jol 

qoymaydı. Epostıń bul túri jeke halda “poema” atın 

bildiredi. Bayronnıń barlıq poemaları, Pushkinniń bir qatar 

poemaları (“Cıganlar”, “Kepter”), sonday-aq Lermontovtıń 

“Iblis”, “Boyarin Orsha” sıyaqlılar usınday 

shıǵarmalardan”, - dep jazadı [1:410]. 

 Belinskiydiń pikirlerine tiykarlanıp, bular jańa qosıq 

penen jazılǵan dástanlar ekenligin hám poemanıń 

tiykarında waqıya jatatuǵınlıǵın esapqa alıp, onı epikalıq 

túrge kirgizedi.  

 Al, belgili ózbek ádebiyatshısı I.Sultan dástan janrınıń 

ózgesheligin túsindire otırıp, onda epikalıq hám lirikalıq 

táreplerdi itibarǵa alıp bılay dep jazadı:  

 “Dástan tiykarınan alǵanda epikalıq shıǵarma, biraq 

qosıq formasında jazılıwı onı házirgi waqıtta lirikaǵa da 

jaqınlastıradı. Dástanda epos hám dramadan parıqlı túrde 

lirizm ayrıqsha kúsh iyeleydi” [2:180].  

 Alım zamanagóy ádebiyattaǵı áhmiyetli janrlardan biri 

bolǵan dástannıń ózine tán ózgesheliklerin áne usı tárizde 

ashıp bergen. Álbette, dástan janrı haqqındaǵı aytılǵan bul 

pikirler oǵada áhmiyetli bolıp esaplanadı.  

 Akademik B.Valixojaevtıń “Ózbek epikalıq poeziyası 

tariyxınan” atlı izertlew jumısında dástanshılıqtıń 

tamırların, jańa túrlerdiń jaratılıwın tek ǵana xalıq 

dástanları, bálki áyyemgi estelikler, atap aytqanda 

M.Qashǵariydiń “Devonu luǵat-at turk” shıǵarmasında 

keltirilgen jetik, ótkir sóz, qıssa sıyaqlılar hám jazba 

ádebiyatta ushırasatuǵın nama úlgileri, másnawiyde 

jazılǵan poeziyalıq shıǵarmalar hám xamsashılıq dástúrleri 

menen tıǵız baylanıslı ekenligin atap ótedi [3:6]. 

 Ulıwma alǵanda “poema” terminin folklor, klassika 

hám zamanagóy ádebiyatta jaratılǵan úlken kólemli syujeti 

qosıqqa salınǵan shıǵarmalarǵa qollanıw barlıq xalıqlardıń 

ádebiyattanıwında ushırasadı. Sonnan kelip shıǵıp 

qaraytuǵın bolsaq, haqıyqattanda da Sh.Xasanovtıń aytıp 

ótkenindey, “poema” termini “dástan” termininiń evropaǵa 

tán ekvivalenti degen kózqaras kelip shıǵadı. Degen menen 

waqıya-hádiyselerdi qosıq formasında súwretlegen 

shıǵarmalardıń barlıǵın poema dep ataw orınsız boladı. 

Sebebi ayrım izertlengen miynetlerde dástanlardıń da 

poema termini menen atalǵanlıǵın kóremiz. Gápimizdiń 

dálili retinde, XX ásirdiń ekinshi yarımındaǵı ózbek 

ádebiyatında dóretilgen dástanlardıń poetikasın keń      

túrde izertlegen ilimpaz Sh.Xasanov “poema” atamasın 

“dástan” atamasınıń evropaǵa tán ekvivalenti dep kórsetedi 

[4:68]. 

 Qaraqalpaq ádebiyattanıw iliminde XIX ásir qaraqalpaq 

klassikalıq ádebiyatın, ásirese Ájiniyaz Qosıbay ulı 

dóretiwshiligin tereń izertlegen belgili ilimpaz 

Q.Jarimbetov bolıp, onıń ilimiy miynetleri XIX ásirdegi 

qaraqalpaq jazba ádebiyatınıń qáliplesiw, rawajlanıw 

tariyxı hám janrlıq ózgesheliklerin úyreniwde úlken 

áhmiyetke iye. Q.Járimbetovtıń miynetlerinde XIX ásir 

qaraqalpaq poeziyasınıń janrlıq jaqtan bayıwı, shıǵıs 

ádebiyatı tásirinde jazba ádebiyatı úlgileriniń kóbeyiwi 

haqqında keńnen toqtalıp ótilgen.  

 XIX ásir qaraqalpaq jazba ádebiyatınıń qáliplesiw 

dáwiri retinde Kúnxoja, Ájiniyaz, Berdaq sıyaqlı klassik 

shayırlar dóretiwshiligin klassifikaciya qılǵan hám olardıń 

zamanı menen baylanıslılıǵın ashıp bergen. Q.Jarimbetovtıń 

izertlewleri XIX ásir qaraqalpaq poeziyasınıń forması, 

mazmunı, kórkemlik sheberligi hám shıǵıs ádebiyatı menen 

baylanıslılıǵın ilimiy tiykarda úyreniwde áhmiyetli orın 

tutadı.  

 “XIX ásirdegi ádebiy process folklor menen jazba 

ádebiyattıń bir-birine tásir etiw, bir-birin ózlestiriw, bir-

birine eliklew jaǵdayında rawajlandı. Bul dáwirde janrlıq 

atamalar hám jikleniwler kórkem dóretiwshiliktiń ámeliy 

barısında qáliplesip bardı. XIX ásir qaraqalpaq sóz 

ónerindegi baslı janrlıq atamalar tómendegilerden ibarat: 

-dástanlar, shejireler, qıssalar, qosıqlar yamasa 

ǵázzeller, tolǵawlar, termeler hám t.b” [5:23].  

 Demek, XIX ásir qaraqalpaq ádebiyatında dástan janrı 

xalıqtıń ruwxıy turmısınıń aynası bolıp, qaraqalpaq jazba 

ádebiyatınıń qáliplesiwinde hám rawajlanıwında áhmiyetli 

orın tuttı. “Al, XIX ásirdegi shayırlardıń dástanları ashıqlıq 

temanı, dramatizmge tolı qızıqlı waqıyalardı 

sáwlelendiredi. Original dástanlardan Berdaqtıń “Shejire”, 

“Aqmaq patsha”, “Ráwshan”, “Xorezm” hám t.b. dástanları 

belgili” [6:54].  

 Bunnan biz XIX ásirdegi qaraqalpaq ádebiyatında 

dástan janrınıń óz aldına janr sıpatında rawajlana 

baslaǵanlıǵın kórsek boladı.  

 “Аqmaq patsha” dástanı XIX ásir qaraqalpaq 

klassikalıq ádebiyatında payda bolǵan jazba dástan janrınıń 

jańa hám ózine tán úlgilerinen biri bolıp esaplanadı.        

Bul shıǵarma haqqında ádebiyattanıw iliminde bir qatar 

ilimiy pikirler aytılǵan. Ásirese, Berdaq dóretiwshiliginiń 

ideyalıq baǵıtın bahalaw máselelerinde hár qıylı qaraslar 

ushırasadı.  

 Belgili ilimpaz Nájim Dáwqaraev “Aqmaq patsha” 

dástanınıń ideyalıq baǵıtı menen kórkemlik 

ózgesheliklerine baylanıslı salmaqlı ilimiy pikirler 

bildirgen. Ol óz miynetlerinde dástannıń mazmunına 

qısqasha toqtalıp, onıń qaharmanların, xarakterin 

ulıwmalastırıwshı juwmaqlar isledi. N.Dáwqaraevtıń 

pikirleri dástannıń mazmunı hám onıń iri-iri belgilerine 

sholıw (obzor) xarakterine iye bolıp shıqqan.  

Sonday-aq I.T.Saǵıytov “Berdaqtıń tvorchestvosı” atlı 

monografiyasında “Aqmaq patsha” dástanına arnawlı bólim 

ajıratqan. Bul izertlewde dástannıń ideyalıq mazmunı, 

unamlı hám unamsız obrazları, shıǵarmanıń jazılıw tariyxı 

hám onı bahalawǵa baylanıslı pikirler keń túrde tallanǵan. 

Alım házirgi dáwir talapları negizinde qunlı juwmaqlar 

jasap, shıǵarmanıń ádebiy áhmiyetin ashıp bergen. 

 Q.Maqsetov “Qaraqalpaq qaharmanlıq dástanlarınıń 

poetikası” degen kitabında dástanlardıń eki túriniń bar 

ekenligin, biri awızeki xalıq dóretpesi túrindegi, ekinshisi 

belgili bir avtor (shayır) tárepinen dóretilgen jazba dástanlar 

hám usı ekinshi túrine Berdaq Ǵarǵabay ulınıń “Aqmaq 

patsha” dástanı, Abbaz Dabılovtıń “Bahadır” dástanı, Sadıq 

Nurımbetovtıń “Baxtiyar” dástanları mısal bolatuǵınlıǵın 

jáne bul atamanıń Nawayı, Hafız, Jámiy dáwirinen berli 

tradiciya bolıp qáliplesip, házir bul sózdiń iri poeziyalıq 

polotno mánisine iye bolıp otırǵanın durıs kórsetip berdi 

[7:37].  

 Durısında da xalıq awızeki dóretpesindegi dástanlar 

menen jazba dástanlar birin-biri tákirarlamaytuǵın parıqqa 

iye. Sonıń menen birge jazba dástanlar xalıq dástanlarınıń 

rawajlanǵan bir salasına, awızeki dástan tradiciyasın esapqa 

alıp, onıń ishinen ósip shıqqan jańa jazba formaǵa uqsaydı.  

 Demek, “Aqmaq patsha” dástanı qaraqalpaq jazba 

ádebiyatında dástan janrınıń rawajlanıwında ayrıqsha orın 

tutqan, ideyalıq baǵıtı menen kórkemlik ózgeshelikleri 

birikken klassikalıq shıǵarma retinde bahalanadı.  

 XIX ásirdegi qaraqalpaq ádebiyatınıń baslı ideyalıq 

jónelisleriniń biri bul qaraqalpaqlardıń xalıqlıq ózligin 

jırlaw, olardıń ótmishin, qaharmanlıq tariyxın, keleshegin 

jırlaw. Qaraqalpaqlardıń óz aldına xalıq bolıp uyımlasıw, 

qáliplesiw tariyxın shejire janrında bayanlaytuǵın “Shejire” 

dástanın atap ótiw múmkin.  

N.Dáwqаrаеv XX ásirdiń 30-50-jıllаrı аrаlıǵındа Bеrdаq 

“Shеjirе”si bоyınshа dáslеpki ilimiy оbyеktiv pikir 

bildirgеn аlım bоlıp tаbılаdı. 

Hаqıyqаtındа, N.Dáwqаrаеv Bеrdаqtıń “Хоrеzm”, 

“Shеjirе” sıyaqlı tаriyхıy dástаnlаrın izеrtlеw аrqаlı óz хаlqı 

ádеbiyatınıń tаriyхı hаqqındаǵı mаǵlıwmаtlаrdı bir 

sistеmаǵа túsiriw, оnı ilimiy jаqtаn úyrеniw ushın jаn-tánin 

аyamаy gúrеsti. Sоl ushın dа оl “Shеjirе”niń tаriyхıy 

tiykаrlаrın kеńnеn аshıp bеriwgе hárеkеt еtti. Sоlаy еtip, 

ilimpаz Bеrdаqtıń bul “Shеjirе” аrqаlı óz хаlqınıń tаriyхın 

islеp shıǵıw ushın birinshi bоlıp qоlınа qálеm аlǵаn 

qаrаqаlpаq zıyalısı еkеnligin dástiyarlı dálillеp bеrdi. 

Ulıwmа, Bеrdаq “Shеjirе”si hаqqındаǵı dáslеpki ilimiy 

pikir N.Dáwqаrаеvtıń “Bеrdаq shаyır” hаqqındаǵı usı 

izеrtlеwlеrinеn bаslаnаdı. 

N.Dáwqаrаеv pеnеn bir qаtаrdа usı 30-40-jıllаrdа 

“Shеjirе”ni jıynаp, bаstırıp shıǵаrıwǵа hám izеrtlеwgе 

bеlsеnе qаtnаsqаn ilimpаzlаrdıń biri I.Sаǵitоv bоldı. Оl 

óziniń usı jıllаrdа jаrıq kórgеn “Bеrdаq-ullı pаtriоt shаyır” 

(1943), “Bеrdаqtıń tvоrchеstvоsı” (1958) miynеtlеrindе 

Bеrdаq dórеtiwshiligin аrnаwlı izеrtlеy оtırıp, оnıń 

“Shеjirе” shıǵаrmаsı jónindе bahalı pikirlеr bildirip kеtkеn.  

 Á.Pахrаtdinоv ótkеn ásirdiń 70-80-jıllаrındа 

Bеrdаqtаnıw iliminе, sоnıń ishindе “Shеjirе”ni izеrtlеw 

másеlеlеrinе sаlmаqlı úlеs qоsqаn zábеrdеs аlım bоlıp 

tаbılаdı. Bul pikirlеrimizdiń durıslılıǵın оnıń usı jıllаrdа 

bаstırıp shıǵаrǵаn “Qаrаqаlpаq shеjirеsi” (1984), “Bеrdаq 

shаyırdıń dástаnlıq shıǵаrmаlаrı” (1987), “Bеrdаq shаyır 

tvоrchеstvоsınıń jıynаlıw, bаsıp shıǵаrılıw hám izеrtlеniw 

tаriyхınаn” (1980) sıyaqlı mоnоgrаfiyalıq miynеtlеri mеnеn 

kóp sаnlı ilimiy mаqаlаlаrı аyqın kórsеtip turаdı. Оl bul 

miynеtlеriniń kópshiligindе Bеrdаqtıń “Shеjirе” dástаnınıń 

jıynаlıwı, bаstırıp shıǵаrılıwı hám izеrtlеniwi, idеyalıq-

kórkеmlik ózgеshеliklеri mаshqаlаlаrınа аyrıqshа dıqqаt 

аwdаrıp, bul dórеtpе bоyınshа burın Bеrdаqtаnıw ilimindе 

gáp еtilmеgеn kóp ǵаnа pikirlеrdi оrtаǵа tаslаydı.  

 Qaraqalpaq ádebiyatınıń rawajlanıw tariyxında 

folklordan jazba ádebiyatqa ótiw proсesi úlken áhmiyetke 

iye boldı. Izertlewshilerdiń pikirinshe, jazba ádebiyattıń 

payda bolıw dáwirinde ulıwmalıq avtorlıqtan jeke 

avtorlıqqa ótiw bayqaladı. Biraq, bul proсess birden emes, 

áste-aqırın ámelge asqan. Sol sebepli aldıńǵı jazba 

shıǵarmalarda avtorlıq obrazı anıq kórinbeydi, folklorlıq 

bayanlaw usılı basım bolıp qaladı. 

 Juwmaq. Juwmaqlap aytqanda, XIX ásirge kelgende 

qaraqalpaq ádebiyatı folklor menen tıǵız baylanısta boldı. 

Folklorlıq janrlar, obrazlar, motivler hám súwretlew 

quralları jazba ádebiyatqa keń túrde ótti. Sonıń menen birge 

ayırım jazba shıǵarmalar xalıq arasında keń taralıp, 

folklorlıq variantlarda jasadı. Demek, XIX ásir qaraqalpaq 

ádebiyatı folklor menen jazba ádebiyattıń óz ara 

baylanısqan ótiw dáwiri retinde belgilenedi. Qaraqalpaq 

jazba ádebiyatında dástanlar xalıq awızeki dóretiwshiligi 

menen baylanıslı bolıp, xalıq shayırları dástanlarda ómir 

shınlıǵın súwretlewde, qahárman obrazın jasawda, 

poeziyalıq formalardı kórkemlew quralların qollanıwda 

jetiskenliklerge erisken. 

